
Rĩrĩa Jesũ akuire, arũmĩrĩri aake arĩa maarĩ
na guoya makĩĩhitha. Thuutha wa Jesũ

kũriũka kuuma kũrĩ akuũ, akiyoonania kũrĩ
arutwo aake. Jesũ aarĩ muoyo! No - Jesũ
abangaga kũmatiga, acooke matuinĩ kũrĩa

atũũraga hamwe na Ngai, Ithe.



Atanathiĩ, Jesũ nĩerire
arutwo aake atĩ nĩagũtũma Roho

wa Ngai atuĩke wa kũmoomĩrĩria na kũmateithia
(Johana 15:26). Ihinda rĩarĩ hakuhĩ! Thikũ niini
kuuma Jesũ athiĩ, Ngai Roho Mũtheru agĩũka.



Gwekĩkire ũũ. Arũmĩrĩri a Jesũ ta 120 mahooyaga
hamwe nyũmbainĩ. O rĩmwe, nyũmba ĩkĩiyũra

mũgambo wa rũhuuho rũnene.



Nĩmĩ cia mwaki igĩikara igũrũ rĩa o mũndũ. 
Othe makĩĩyũrio nĩ Roho Mũtheru -

o ta ũrĩa Jesũ eeranĩire!



Kũu nja barainĩ, arũmĩrĩri a Jesũ makĩaria na thiomi
mateerutĩĩte. Ageni arĩa macereete Jerusalemu
makĩigua arutwo makĩaria mawĩĩra ma magegania ma 
Ngai na thiomi nyingĩ. Ageni makĩmaka. Makĩũria, 
“Ũũ nĩ kuuga atĩa?”  Angĩ makĩnyũrũria, 
“Nĩ kũrĩo
marĩĩtwo.”



No Petero akiuga, “Aya ti arĩĩu . . . ũũ nĩguo
kwarĩĩtio nĩ mũnabii Joeli . . .” Petero akĩmaririkania
atĩ mĩaka miingi mbere, Ngai nĩeranĩire atĩ Roho
Mũtheru nĩagooka kũraathima
na gũteithia andũ.



Petero akĩĩra andũ atĩ nomũhaka matigane na meehia
maao na mabatithio thĩinĩ wa rĩĩtwa ria Jesũ Kristũ. 
Petero akĩmeera, “. . .na nĩmũkaamũkĩra kĩheeo kĩa
Roho Mũtheru.”  Andũ ta 3000 magĩathĩka. 
Makĩnyitanĩra na arutwo ta ahooi a Jesũ. Mahinda 

mathianga andũ
aingĩ makĩria
makĩongererwo
kanithainĩ ũrĩa
Ngai ambĩrĩirie
mũthenya ũrĩa
Roho Mũtheru

ookire. 



Roho Mũtheru arehire hinya
wake thĩinĩ wa mĩtũũrĩre ya
andũ a Ngai.  Mũthenya ũmwe
Petero na Johana magĩthiĩ
hekaarũinĩ hamwe hĩndĩ ya
kũhooya. Mũhooi waarĩ gĩthua
aikarĩĩte nja ya kĩhingo kĩa
hekaarũ. Akĩhooya Petero
na Johana mbeeca. 



Petero akiuga, “Betha na
thahabu tũtirĩ, no kĩrĩa ndĩ
nakĩo nĩkĩo ngũkũhe: thĩinĩ
wa rĩĩtwa ria Jesũ Kristũ
wa Nazarethi, ũkĩra
wĩtware.” Akĩmũnyiita
na guoko kwa ũrĩo na
akĩmũũkĩria. Mũhooi ũcio
akĩrũgaga, agiukira na
agĩthiĩ, akĩingĩra
hekaarũinĩ hamwe nao-
agĩthiaga, akĩrũgaga, 
akĩgoocaga Ngai.



Kĩrĩndĩ kĩnene gĩkĩrũrũngana, kĩmakĩĩtio nĩ kĩama kĩu. 
Petero akĩmeera atĩ ũyũ waarĩ hinya wa Ngai, ti wake 
we mwene wahoneetie mũndũ ũcio wathiaga. Rĩrĩa

Petero aririkanirie Ayahudi
aya atĩ Ngai nĩarĩukirie Jesũ
kuuma kũrĩ akuũ, atongoria a 

hekaarũ makĩnyiita Petero
na Johana marakarĩĩte

makĩmaikia njeera. 
No andũ ta 5000 
magĩĩtĩkia Jesũ. 



Mũthenya ũcio ũngĩ, Petero na Johana makĩrũgama
mbere ya atongoria a hekaarũ. Atongoria makĩũria, 
“Mũrahũthĩrire hinya kana rĩĩtwa rĩrĩkũ gwĩka ũũ?”. 
Aiyũrĩĩtwo nĩ Roho Mũtheru, Petero agĩcookia na

ũcamba.  “. . . kũgerera rĩĩtwa rĩa Jesũ
Kristũ wa Nazarethi, ũrĩa mũambire, 
ũrĩa Ngai ariũkirie kuuma kũrĩ akuũ, 
nĩkũgerera we mũndũ ũyũ arũgamĩĩte

mbere yanyu
e mũgima.”



Petero agĩthiĩ na mbere
atarĩ na guoya, “. . . hatirĩ
rĩĩtwa rĩngĩ rĩheanĩĩtwo
rungu rwa matuinĩ kũrĩ
andũ rĩa kũhonokia andũ.” 
Matakũenda andũ
meetĩkie Jesũ, atongoria

makĩmakia Petero na
Johana makĩmeera, 

“Kuuma ũmũthi
mũtikaanarĩrie
mũndũ na rĩĩtwa
rĩa Jesũ.”



Hĩndĩ ĩmwe
Petero
nĩetigagĩra
gũtetera Jesũ. 
No hĩndĩ ĩyo nĩ
Roho Mũtheru
atanooka. Rĩu
hatirĩ mũndũ
ũngĩmwĩkĩra
guoya.



Petero na Johana 
magĩcookia, 
“Angĩkorwo nĩ
wega maithoinĩ
ma Ngai 
kũmũthikĩrĩria

makĩria kũrĩ Ngai, 
tuai ciira. Ithuĩ
tũtingĩhota
kwaria ũndũ ũngĩ
tiga ũrĩa tuonete
na tũkaigua.”



Maarĩkia
kũmamakia
makĩria, atongoria
makĩrekia Petero na
Johana. Ndungata
ici cia Ngai cĩarĩ na
ũcamba ikĩĩra arĩa
angĩ ũhoro wa njeera
na igooti. Magicooka
magĩkorwo na kĩũngano
kĩnene kĩa mahooya na
ũgooci. O rĩngĩ, Roho
Mũtheru wa Ngai 
akĩĩyũria andũ na hinya, 
na kanitha ũcio waarĩ
mwĩthĩ ũgĩkũra makĩria.



“Ciugo Ciaku ciatarĩrio nĩirehaga ũtheri.” 
Thaburi 119:130

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

